
Chesnais: 'Estamos no inicio dunha longa crise'

Xurxo Gonzalez . O economista Frandis Chesnais amosa a sta confianza en que as circunstancias contriblan & substitucion
dos grupos que estan a pilotar a crise e a politica econémica xeral. A iso contrible tamén coa sua militancia no Novo Partido
Anticapitalista francés, de moi recente creacion.

O interese que suscita o economista Francois Chesnais, de orientacion marxista, quedou ben &s claras no nutrido do publico
gue o escoito hai pouco dias no sal6n de graos da Facultade de Econémicas da USC , entre o que se contaban varios politicos
en activo. Ainda que conta xa mais de oitenta anos, as ideas de Chesnais seguen pegadas & realidade. Unha parte importante
da sta vida profesional desenvolveuna como economista da OCDE, pero tamén tivo influencia como membro de ATTAC, onde
foi un dos que desenvolveu a idea dunha taxa que gravase os movementos de capital (denominada comunmente taxa Tobin).

Vostede indica que actualmente existe unha “submisi 6n voluntaria” dos gobernos aos mercados. Por que ¢ onsidera
que é voluntaria?

Os gobernos elixen o mais facil para evitar debates politicos e enfrontamentos coas capas mais ricas e poderosas. Para lograr
este obxectivo mesmo chegan a desarticular sistemas fiscais, segundo eles para fomentar politicas de oferta. Un exemplo
destacéabel constitieno os EEUU. Desde os anos trinta mantifia un sistema de imposicion forte sobre os beneficios e as rendas
altas, herdanza do New Deal. A eleccion de Reagan modificou o sistema, mesmo no que respecta a forma de financiar o
déficit. Coa liberalizacion financeira impulsada naqueles anos, a débeda publica pasou de estar asumida polo sistema bancario
a ofrecerse no mercado aberto e con taxas de intereses moi atractivas. Como consecuencia, a débeda publica de Estados
Unidos aumentou moito [durante o seu mandato multiplicouse por sete]. Este proceso foi seguido polos demais gobernos.

Como se aplicou este novo modelo neoliberal en Euro pa?

No caso de Francia, a finais dos anos setenta, e a pesar dos efectos da primeira recesién mundial habia unha débeda publica
baixa [arredor do 25% do PIB, cando actualmente rolda o 75%]. O aumento debeuse en primeiro lugar as altas indemnizacions
das nacionalizaciéns do goberno Miterrand, que non estaban no seu programa inicial. Os pagos desmesurados polas
expropiacions foron resultado dunha campafia do empresariado para ter compensacions moi altas. Seis ou oito anos despois
iniciouse a privatizacién destas empresas, xa reestruturadas con cartos publicos conseguidos a través de procesos de
endebedamento. As compafiias foron vendidas no mercado bolsista a prezos moi baixos. Tamén houbo fortes investimentos
para montar industrias do armamento.

Como influiu a integracién na Unién Europea?

Logo do Tratado de Maastricht entrouse na fase de liberalizacion financeira, coas posibilidades para as grandes empresas de
elixir o lugar onde colocar a sta sede. Asi, pasan a Luxemburgo ou a Bruxelas onde a imposicién das sociedades é moito mais
baixa que en Francia, por exemplo. Comeza asi o proceso de evasion totalmente documentada e semiautorizada cara paraisos
fiscais. Todos estes aspectos contribuiron a que a débeda publica aumentase. Os bancos e fondos de investimento fixéronse
cada vez mais potentes e comezou o proceso de intervencion dos chamados mercados na conducién da politica econémica.

Entén non ten relacion o crecemento da débeda coa x  eneralizacion do Estado do Benestar?

Non. O aumento da débeda realizase nun marco caracterizado polo descenso da porcentaxe que representan os salarios
sobre o PIB. En Francia non é o Estado quen paga a pension. Tratase dun sistema de fluxo sen pasar polo mercado financeiro.
Os que traballan nun momento dado pagan unha porcentaxe do seu salario e a empresa unha cota. Esta cota esté ligada ao
nivel de salario, polo que cando o salario tende a baixar, tamén o fai a contribucion. Este pago ten dias dimensions: primeiro,
supén o dereito de ter unha pensién no momento da xubilacién, e segundo, de forma inmediata pagan a pension dos
traballadores xa xubilados. Pasa 0 mesmo co seguro de satde. Houbo pequenas necesidades de compensacion polo proceso



descrito antes, pero non esta baseado no orzamento publico. A débeda &, polo tanto, a combinacién dun sistema fiscal
insuficiente, liberalizacion financeira e decisions pouco axeitadas sobre a industria militar, entre outras. Toda a industria nuclear
foi un investimento de Estado. Vostede describe a estabilizacién da economia na crise actual, e caracterizabaa polo retorno &
solvencia da banca e o gran aumento do paro.

Tratase dunha situacion habitual ou é especifica do proceso actual?

E unha das caracteristicas especificas desta crise. No proceso do 29 ao 33, aumento do paro, colapso da producién e colapso
dos bancos camifiaron xuntos. O novo e espectacular desta crise é a forma na cal se evitou a quebra das entidades financeiras
aproveitando mesmo a situacion dificil dalgunhas para aumentar a concentracion bancaria. O alto desemprego dase en todos
0s paises, mesmo en Alemafia.

Vostede pensa que o gran recurso ao crédito que se deu nos Ultimos anos tivo a sua orixe no descenso d os salarios
reais. Houbo unha estratexia organizada para que as  familias se endebedasen ou foi unha consecuencian  atural das
retribucions mais baixas?

No caso dos EEUU e o Reino Unido tratouse dunha politica deliberada de baixas taxas de interese, difieiro facil para os
bancos. Estes desenvolveron unha politica “comercial” agresiva. Propofiian crédito en condiciéns aparentemente moi
atractivas. Moitos fogares nunca se terian endebedado tanto sen esas politicas agresivas. No caso estadounidense houbo un
salto cualitativo ao facer préstamos sen ningun tipo de garantia. Con todo, isto foi s6 a expresion ultima do proceso. No caso
de Europa, a taxa de interese do BCE para 0s bancos mantivose mais alta que a aplicada pola Reserva Federal.

Impulsou no seu momento a idea da Taxa Tobin [impos  to internacional sobre os movementos de capital ent re
Estados]. Hoxe moitos recuperan esta idea...

A estas alturas a taxa Tobin non constitie un tratamento suficiente, e é por iso que foi recuperada por unha parte do discurso
dominante. Fan falla medicinas moito mais potentes, como minimo moratorias unilaterais de débeda, combinadas con
nacionalizacién da banca e dos mecanismos de crédito, asi como modificaciéns radicais dos sistemas fiscais. Necesitase a
formacion dun bloque social decidido a efectuar ese tipo de politica. De conseguirse a constitucion de forzas capaces nalgins
paises, deberian facer chamamentos para conseguir a formacién de bloques sociais semellantes noutros do seu entorno. Non
se trata dunha politica dun s6 Estado. O desafio consiste en se o bloque social que se formou de xeito temporal nalgins
paises, e destacadamente en Francia, co gallo da oposicién & Constituciéon Europea, pode reconstituirse e acceder ao poder.
Penso que estamos ainda nunha etapa inicial dunha longa crise, e por iso tefio confianza en que as circunstancias que ainda
estan por vir obrigaran a este tipo de politicas.



